
Инвестициялық жобаларға жер учаскелерін алу тетігін қайта қарау» тақырыбындағы Экономикалық реформа және өңірлік даму комитетінің жоспарланған тақырыптық отырысы на ақпарат

Ауыл шаруашылығы министрлігі (бұдан әрі – Министрлік) өз құзыреті шегінде келесіні хабарлайды.
Жер кодексінің (48-бабы 1-тармақ) Кәсіпкерлік кодексінің 284-бабына сәйкес инвестициялық жобаларды іске асыру үшін мемлекеттік меншіктегі жер учаскелерін беру сауда-саттықтан (аукциондардан) тыс жүзеге асырылады.
Бұл ретте, аталған инвестициялық жобалар жергілікті атқарушы органдармен (бұдан әрі – ЖАО) ҚР СІМ-нің 27.12.2021 ж. № 11-1-4/590 бұйрығымен бекітілген Мемлекеттік меншіктен жер учаскелерін беру үшін жобаны инвестициялық деп айқындау қағидаларына (бұдан әрі – Қағидалар) сәйкес жүзеге асырылады.
Жер учаскелерін сауда-саттықтан (аукциондардан) тыс беру, ЖАО-ның жоғарыда көрсетілген Қағидалар шеңберінде жобаны инвестициялық деп айқындауға тиіс
Осы Қағидаларға сәйкес инвестициялық жоба «Инвестицияларды мемлекеттік қолдауды іске асырудың кейбiр мәселелерi туралы» Қазақстан Республикасы Үкіметінің 14.01.2016 ж. № 13 қаулысымен бекітілген  Инвестициялық жобаларды іске асыруға арналған қызметтің басым түрлерінің тізбеге (бұдан әрі – Тізбе) енгізілген қызмет түрлері бойынша жүзеге асырылуға тиіс.
Қолданыстағы Қағидалардың 5-тармағының 1) тармағы шеңберінде әкімдік өтінішті және оған қоса берілген құжаттарды осы Қағидаларға сәйкес, сондай-ақ жоғарыда көрсетілген Тізбеге сәйкес қабылдайды және қарайды.
Өз кезегінде, Министрлік бұрын жоғарыда аталған Қағидаларға өзгерістер енгізу туралы Қазақстан Республикасы Сыртқы істер министрлігінің бұйрығының жобасын қараған болатын, оның аясында жобаға инвестициялау үшін өтінім берушінің жоспарлаған АЕК-тің кемінде жүз елу мың еселенген мөлшерін құрайтын ақша сомасы қарастырылған болатын.
Бұл ретте, қолданыстағы Кәсіпкерлік кодексінің 284-бабына сәйкес Инвестициялық басым жоба деп:
жаңа өндірістерді құру бойынша, заңды тұлғаның жаңа өндірістік объектілердің құрылысына республикалық бюджет туралы заңда белгіленген және инвестициялық преференцияларды беруге арналған өтінім берілген күнге қолданыста болатын АЕК-тің екі миллион еселенген мөлшерінен кем емес мөлшердегі инвестицияларды жүзеге асыруын көздейтін;
жұмыс істеп тұрған өндірістерді кеңейту және (немесе) жаңарту бойынша, заңды тұлғаның негізгі құралдарды өзгертуге, оның ішінде өнім шығаратын істеп тұрған өндірістік қуаттарды жаңартуға (реновациялау, реконструкциялау, жаңғырту) республикалық бюджет туралы заңда белгіленген және инвестициялық преференцияларды беруге арналған өтінім берілген күнге қолданыста болатын айлық есептік көрсеткіштің бес миллион еселенген мөлшерінен кем емес мөлшердегі инвестицияларды жүзеге асыруын көздейтін инвестициялық жоба түсініледі.
Осылайша, бұйрық жобасына ұсынылып отырған түзетулер Кәсіпкерлік кодекстің қолданыстағы нормаларына сәйкес келмейді, сондықтан қолданыстағы редакцияны қалдыруды немесе Кәсіпкерлік кодекстің нормаларын өзгертуді ұсынамыз.
